Алексеевск муниципаль районы "Биләр авыл җирлеге" 
 һәм "Урман Асты Шонталасы авыл җирлеге" муниципаль берәмлекләре территорияләре чикләрен үзгәртү һәм "Алексеевск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның 
статусы хакында" Татарстан Республикасы Законына үзгәрешләр 
кертү турында" Татарстан Республикасы Законына 
АҢЛАТМА ЯЗУЫ
          Алексеевск муниципаль районы "Биләр авыл җирлеге" һәм "Урман Асты Шонталасы авыл җирлеге" муниципаль берәмлекләре территорияләре чикләрен үзгәртү һәм "Алексеевск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы хакында" Татарстан Республикасы Законына үзгәрешләр кертү турында" Татарстан Республикасы законы проекты (алга таба – закон проекты) Алексеевск муниципаль районының "Биләр авыл җирлеге" һәм "Урман Асты Шонталасы авыл җирлеге" муниципаль берәмлекләре территорияләренең алар составына керүче торак пунктларны бүтән авыл җирлекләре территорияләренә кертүгә китерми торган ызандаш чикләрен үзгәртү максатларында әзерләнде.
         "Биләр авыл җирлеге" муниципаль берәмлеге җирләренең бер өлешен "Урман Асты Шонталасы авыл җирлеге" муниципаль берәмлеге составына кертү "Алексеевск муниципаль районы Урман Асты Шонталасы авыл җирлеге" муниципаль берәмлегенең территорияләрен киңәйтү өчен кирәк.
          Муниципаль берәмлекләрнең аерым территорияләре чикләрен үзгәртү турындагы мәсьәләне хәл итү максатларында, "Россия Федерациясендә җирле үзидарә оештыруның гомуми принциплары турында" 2003 елның 6 октябрендәге 131-ФЗ номерлы Федераль законны үтәү йөзеннән, "Биләр авыл җирлеге" һәм "Урман Асты Шонталасы авыл җирлеге" муниципаль берәмлекләрендә бу мәсьәлә ачык тыңлауларга чыгарылды. Фикер алышу нәтиҗәләре буенча муниципаль берәмлекләрдә яшәүчеләр чикләрне үзгәртү турындагы инициативаны хупладылар. Тиешле карарлар күрсәтелгән муниципаль берәмлекләрнең сайлап куелган органнары тарафыннан кабул ителде. Димәк, законнарда каралган процедуралар үтәлде.
          Закон проектында "Алексеевск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" 2005 елның 31 гыйнварындагы 11-ТРЗ Татарстан Республикасы Законына 1 нче кушымтаны, 4 нче кушымтаның алтынчы абзацын, 16 нчы кушымтаның алтынчы абзацын яңа редакциядә бәян итәргә тәкъдим ителә.
